
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বামীজীর বাণী ও রচনা " وه مراع
আমি এদের এই আশ্চধি মেয়ে দেখি । একি মা জগদম্বার কৃপা ! একি মেয়ে রে বাবা! মদগুলোকে কোণে ঠেলে দেবার যোগাড় করেছে। মদগুলো হাবুডুবু খেয়ে যাচ্ছে। মা তোরই কৃপা । গোলাপ-মা যা করেছে, তাতে আমি বড়ই খুশী। গোলাপ-মা বা গৌর-মা তাদের মন্ত্র দিয়ে দিক না কেন ? মেয়ে-পুরুষের ভেদটার জড় মেরে তবে ছাড়ব । আত্মাতে কি লিঙ্গভেদ আছে নাকি ? দূর কর মেয়ে আর মন্দ, সব আত্মা। শরীরাভিমান ছেড়ে দাড়া। বলে ‘অস্তি অস্তি’ ; নাস্তি নাস্তি’ ক’রে দেশটা গেল ! সোহহং সোহহং শিবোহহং । কি উৎপাত ! প্রত্যেক আত্মাতে অনন্ত শক্তি আছে ; ওরে হতভাগাগুলো, নেই নেই ব’লে কি কুকুর বেরাল হয়ে যাবি নাকি ? কিসের নেই ? কার নেই ? শিবোহহং শিবোহহং । নেই নেই শুনলে আমার মাথায় যেন বজ্র মারে। রাম রাম, গরু তাড়াতে তাড়াতে জন্ম গেল ! ঐ যে ছুচোগিরি, 'দীনহীনা ভাব—ও হ’ল ব্যারাম। ও কি দীনতা ? ও গুপ্ত অহংঙ্কার! ন লিঙ্গং ধর্মকারণং, সমতা সর্বভূতেষু এতন্মুক্তস্ত লক্ষণম্। অস্তি অস্তি অস্তি, সোহহং, সোহহং চিদানন্দরূপঃ শিবোহহং শিবোহহং । ‘নিগচ্ছতি জগজ্জালাৎ পিঞ্জরাদিব কেশরী’ । ছুচোগিরি করবি তো চিরকাল পড়ে থাকতে হবে। ‘নায়মাত্মা বলহীনেন লভ্যঃ” । শশী, তুই কিছু মনে করিস না— আমি সময়ে সময়ে nervous (দুর্বল ) হয়ে পড়ি, দু-কথা বলে দিই। আমায় জানিস তো ? তুই যে গোড়ামিতে নাই, তাতে আমি বড়ই খুশী । Avalanche৩ এর মতো দুনিয়ার উপর পড়—জুনিয়া ফেটে যাক চড় চড় ক’রে, হর হর মহাদেব। উদ্ধরেদাত্মনাত্মনম ( আপনিই আপনাকে উদ্ধার
করবে ) । 爾
রামদয়াল বাৰু আমাকে এক পত্র লেখেন, আর তুলসীরামের এক পত্র পাইয়াছি। পলিটিক্যাল বিষয় তোমরা কেউ ছুয়ো না, এবং তুলসীরাম বাৰু যেন পলিটিক্যাল পত্র না লেখে । এখন পাবলিক ম্যান, অনর্থক শত্রু বাড়াবার
১ বাহচিহ্ন ধর্মের কারণ নহে, সর্বভূতে সমভাব-ইহাই মুক্ত পুরুষের লক্ষণ । [ বলে ]– অস্তি অস্তি ( তিনি আছেন, তিনি আছেন ) , আমিই সেই, আমিই সেই, আমি চিদানন্দস্বরূপ শিব } সিংহ যেমন পিঞ্জর হইতে বহির্গত হয় সেইরূপ তিনি জগজ্জাল হইতে বহির্গত হন।
২ বলহীন ব্যক্তি এই আত্মাকে লাভ করিতে পারে না ।
৩ পর্বতগাত্ৰখলিত বিপুল তুষারগুপ।

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

